
Flushing Hospital Medical Center 

Rezime Asistans Finansye 
 

Flushing Hospital Medical Center rekonèt gen moman kote pasyan ki bezwen swen ka gen difikilte pou peye pou sèvis yo resevwa yo.  

Pwogram Asistans Finansye Flushing Hospital la ofri rabè pou moun ki kalifye selon revni yo.  Anplis, nou ka ede w aplike pou 

asirans gratis oswa ki pa koute chè si w kalifye.  Pou plis asistans, tanpri kontakte Biwo Finansye nou an nan 718-670-5588 oswa 718-

670-5589.  Ou kapab tou vin jwenn nou dirèkteman nan Biwo Finansye Flushing Hospital la, ki chita nan 146-01 45th Avenue, 6th 

Floor, Suite 600, Flushing, NY 11355, pou jwenn asistans gratis epi konfidansyèl.   

 

Pou jwenn yon kopi gratis Règleman Asistans Finansye (FAP) nou an ak aplikasyon FAP la, ou kapab fè nenpòt nan sa ki 

annapre yo: 

 

• Voye yon imèl pou nou nan enroll.flushing@jhmc.org   

• Ale sou sitwèb nou an nan www.flushinghospital.org epi klike sou banyè “Financial Assistance” la, kote w ap kapab 

telechaje Rezime FAP la ak aplikasyon FAP la   

• Mande enfòmasyon lè w ekri nou nan adrès ki anwo a, Atansyon: Biwo Finansye 

 

FAP nou an ak aplikasyon FAP la disponib an panyòl, chinwa (tradisyonèl ak senplifye), ak bengali.  

 

Kiyès ki kalifye pou yon rabè? 

Asistans finansye disponib pou sèvis ijans ak sèvis ki nesesè sou plan medikal ki pa sèvis ijans, pou pasyan ki pa gen asirans oswa ki 

pa gen ase asirans, ki gen revni jiska 400% Nivo Povrete Federal la (FPL), epi ki ranpli yon aplikasyon pou asistans finansye nan 

Lopital la.  

Pou rezon kalifikasyon pou asistans finansye, yon moun ki “pa gen ase asirans” defini kòm yon moun ki gen revni kay la jiska 400% 

FPL la epi ki, pandan 12 dènye mwa yo, te akimile depans medikal li peye ak pwòp lajan li ki egal a 10% oswa plis nan revni brit kay 

li. 

Pwogram nan disponib tou pou pasyan asirans sante yo pa kouvri sèvis ki nesesè sou plan medikal yo, oswa ki fin itilize avantaj 

asirans yo.  Yo p ap fè okenn moun ki kalifye pou asistans finansye peye plis pase montan yo faktire anjeneral (AGB) bay Medicaid 

pou nenpòt sèvis ijans oswa sèvis medikal yo resevwa. 

Tout moun ki abite nan Eta New York epi ki bezwen sèvis ijans kapab resevwa swen epi jwenn yon rabè si yo satisfè kondisyon revni 

ak kalifikasyon yo. 

Pou Flushing Hospital, tout moun ki abite nan Queens, Bronx, Kings (Brooklyn), New York (Manhattan), Richmond (Staten Island), 

oswa Nassau County kapab jwenn yon rabè sou sèvis ki nesesè sou plan medikal ki pa sèvis ijans, si yo pa gen asirans epi yo satisfè 

kondisyon revni ak lòt kondisyon pou asistans finansye yo.   

Ou kapab aplike pou asistans finansye kèlkeswa estati imigrasyon ou. 

Pwogram nan pa kouvri pwosedi/sèvis kosmetik.   

 

Ki limit revni yo? 

Montan rabè a varye selon revni ou ak kantite moun ki nan fanmi ou.  Si ou pa gen asirans sante, men limit revni yo:  Selon sikonstans 

yo, ou ka kalifye pou asistans finansye menm si revni ou depase limit sa yo. 

 

 

 

Gwosè 

fanmi 

Revni 

fanmi anyèl 

Revni  

fanmi mansyèl 

Revni  

fanmi chak semèn 

1 Jiska $63,840 Jiska $5,320 Jiska $1,224 

2 Jiska $86,560 Jiska $7,212 Jiska $1,664 

3 Jiska $109,280 Jiska $9,104 Jiska $2,100 

4 Jiska $132,000 Jiska $11,000 Jiska $2,536 

5 Jiska $154,720 Jiska $12,892 Jiska $2,972 

6 Jiska $177,440 Jiska $14,784 Jiska $3,412 
 

     * Baze sou 400% Gid Federal sou Povrete pou 2026 yo 

 

mailto:enroll.flushing@jhmc.org


 

Konbyen mwen dwe peye? 

Montan moun ki resevwa asistans finansye yo dwe peye pou yon sèvis pou pasyan ekstèn oswa nan sal dijans lan kòmanse apati $0 

epi li ogmante selon revni ou ak gwosè fanmi ou.  

Konseye Finansye nou yo ap ba ou detay sou rabè espesifik ou a (yo) apre yo fin ranpli ak trete aplikasyon ou an.   

 

Anjeneral, y ap ofri pasyan ki kalifye yo aranjman pou peman (plan peman pa vèsman) (sa vle di, moun ki gen revni mansyèl jiska 

400% FPL la).  Peman pa vèsman chak mwa yo limite a 5% revni brit mansyèl pasyan an. Aranjman pou peman disponib tou pou 

pasyan ki montre yo gen difikilte finansye. 

 

Èske yon moun ka esplike m rabè a?  Èske yon moun ka ede m aplike? 

Wi, gen asistans gratis epi konfidansyèl ki disponib.  Rele Depatman Finansye a nan 718-670-5588 oswa 718-670-5589. Si ou pa pale 

anglè, yon moun ap ede ou nan pwòp lang ou.   

Konseye Finansye a ka di ou si ou kalifye pou asirans gratis oswa ki pa koute chè, tankou Medicaid, Child Health Plus, Qualified 

Health Plan oswa Asistans Finansye.    

Si Konseye Finansye a detèmine ou pa kalifye pou asirans ki pa koute chè, l ap ede ou aplike pou yon rabè. Konseye Finansye a ap 

ede ou ranpli tout fòm yo epi l ap di ou ki dokiman ou bezwen pote. 

 

Kisa mwen bezwen pou m aplike pou yon rabè? 

 

Pou aplike pou asistans finansye, w ap bezwen yon pyès idantite ki gen foto, prèv adrès, souch chèk pewòl pou kat semèn oswa fòm 

W-2 ane pase a, ak/oswa yon deklarasyon ki endike kijan ou pran swen tèt ou finansyèman oswa kijan yon lòt moun ap sipòte ou 

finansyèman.   

 

Si ou pa kapab bay okenn nan dokiman sa yo, ou ka toujou gen posiblite pou aplike pou asistans finansye selon sikonstans yo. 

 

Ki sèvis ki kouvri? 

 

Rabè a kouvri tout sèvis ki nesesè sou plan medikal Flushing Hospital bay.  Sa gen ladan sèvis pou pasyan ekstèn, swen ijans, ak 

admisyon pou pasyan ki entène. 

 

Frè doktè prive ki bay sèvis nan lopital la ka pa kouvri.  Ou ta dwe pale ak doktè prive yo pou konnen si yo ofri yon rabè oswa yon 

plan peman.  

 

Kijan mwen ka jwenn rabè a?  

 

Ou dwe ranpli fòm aplikasyon an.  Depi nou resevwa prèv revni ou ak gwosè fanmi ou, estati asirans ou ak prèv peman medikal ou yo 

(si sa aplikab), nou kapab trete aplikasyon ou an pou yon rabè selon nivo revni ou.  

Ou kapab aplike pou yon rabè anvan ou gen yon randevou, lè ou vini nan lopital la pou resevwa swen, oswa lè ou resevwa bòdwo a pa 

lapòs. 

Voye fòm ou fin ranpli a bay Biwo Finansye Flushing Hospital la nan 14601 45th Avenue, 6th Floor, Suite 600, Flushing NY 11355, 

oswa pote li dirèkteman nan Depatman Finansye a nan adrès ki endike a.   

 

Kijan m ap konnen si yo apwouve mwen pou rabè a? 

Flushing Hospital ap voye yon lèt ba ou nan lespas 30 jou apre ou fin ranpli epi soumèt dokiman yo, pou fè ou konnen si yo apwouve ou 

ak nivo rabè ou resevwa a.   

 

E si mwen resevwa yon bòdwo pandan m ap tann pou m konnen si mwen ka jwenn yon rabè? 

 

Yo pa kapab egzije ou peye yon bòdwo lopital pandan y ap egzamine aplikasyon ou an pou yon rabè.  Si yo refize aplikasyon ou an, 

lopital la dwe fè ou konnen rezon an alekri epi li dwe ba ou yon fason pou konteste desizyon sa a nan yon nivo ki pi wo nan lopital la. 

 

E si mwen gen yon pwoblèm mwen pa kapab rezoud ak lopital la? 

Ou kapab rele liy dirèk pou plent Depatman Sante Eta New York la nan 1-800-804-5447. 

